
Enformaziuns y Comunicaziuns

Sontada: Le Consëi de Ploania s’encunta en dédemesaledema ai 3 de jügn ales 8 da sëra, 
te salf de calogna.

La Crusc: En sabeda ai 6 de jügn èl sön Badia la Traslaziun dla Santa Crusc. Ales 7:30 
da doman pëia ia la prozesciun da San Linert demez, ćina sö La Crusc. Lassö saràl ales 
9:30 la Santa Mëssa.

Seniorenclub: Le Seniorenclub vá en dedemesaledema ai 3 de jügn sön la Rodenecker-
Alm. An pëia ia ales 8:20 d’Al Plan demez, con le Citybus.

Schira Jonila: Le grup dla schira jonila d’Al Plan lascia alessëi che con la sabeda ai 23 de 
mà èl gnü slüt jö le pröm ann de schira jonila. Dertan l’isté n’èl degünes encuntades. An 
metarà endô man con le mëns d’otober. Por danlò gnaràl ćiamó dé fora na comunicaziun 
por i mituns. Les animadësses oress rengrazié düć i mituns co à tut pert y co à mostré 
trepa ligrëza y partezipaziun dertan cösc ann, y spera da s’odëi endo d’otober!

Festa dla Santiscima Trinité, ann B, ai 31.05.15 - nr. 27

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vagnele do San Matio 28, 16 - 20
Te chël tomp 16è i önesc discepui jüs tla 

Galilea sön la munt che Gejù ti â dé dant. 
17Y canch’ai â odü Gejù, s’ài enslené dan da 
d’ël. Mo valgügn dubitâ. 18Danlò ti è Gejù 
jü pormez y ti à dit: A me m’èl dé döta la 
potesté tal cì y söla tera. 19Porchël jide da 
düc i popui y fajede fora de döta la jont mi 
discepui; baćedi tal ennom dal Pere y dal Fi 
y dal Spirit Sant, 20y ensignedi da osservé 
döt ći che iu ves à racomané. Ćiarede: Iu 
sun pa os düć i dis ćina ala fin dal monn. 
Parora dal Signur. - Lalt a té, Gejù Crist!

I sun pa os ćina ala fin dal monn!

La comunité ti fej les mius aodanzes ai nüc
Lucia Rindler y Luca Erlacher

Anna Erlacher y Florian Bucher
Che la benedisciun de Dio i acompagnëii

sön so tru de vita deboriada.

Aodanzes

Reflesciun söle Vagnele

- Dio è protagonist dla storia dl’umanité, 
nia en Dio co è dalunc, mo en Dio co è 
comunité d’amur: Pere, Fì y Spirit Sant. 
Plü co proé da capí cösc gran mistêr cole 
će, èl da le tó sö cole cör y tla fede.

I meditun I periun ensciö:
I ne ciafi nia les dërtes parores por 
descrí la grandëza de To mistêr, o Dio: 
trëi notes co forma deboriada önn en 
sonn, trëi dimensciuns tla medema cosa, 
trëi gotes co forma öna na sostanza. 
I capësci mâ che tö mo stas dlungia. 
Töa presënza desco Pere conësci te to 
pordonn; chëra de Fre y Compagn te döt 
ći che Gejù à fat por me, chëra de Spirit 
Sant tla forza y speranza che te mo das. 
T’es Trinité de Amur, Unité y Vita. I sun 
sogü ch’i podarà capì cösc deplën ala fin 
dai tomps, canche te te revelaras te töa 
gloria. (Parola Amica)




